
Рассматривая картины, карикатуры, плакаты белорусских художни-
ков времен войны, надо отметить, что они обладали документальностью, 
публицистичностью, обличительной силой, звали белорусский народ к 
борьбе с врагом. Выполненные в трудных условиях военного времени, они 
часто были несовершенны по форме, но сила, заключенная в них была ве-
лика. Создавая свои произведения, наши художники преследовали цель – 
запечатлеть подвиг белорусского народа в период войны, чтобы сохранить 
для потомков героический образ наших отцов и дедов, создать памятник 
безымянным героям, отдавшим свою жизнь за свободу своей Родины. 

ПАДРЫХТОЎКА ВІЦЕБСКАГА КАДЭЦКАГА ВУЧЫЛІШЧА 

ДА СВЯТКАВАННЯ 75-ГОДДЗЯ ПЕРАМОГІ  

Ў ВЯЛІКАЙ АЙЧЫННАЙ ВАЙНЕ 

У сістэме вучэбна-выхаваўчай працы Віцебскага кадэцкага вучылішча 

тэма Вялікай Айчыннай вайны займае значнае месца. Святкаванне 75-годдзя 

вялікай Перамогі добрая нагода паглядзець на тое, што зроблена, падсумаваць 

вынікі, вызначыць накірункі будучай працы. Адзначым, што праца па 

ўвекавечанні ў вучылішчы не звязана толькі са святкаваннем юбілея, 

а праводзіцца пастаянна, у розных формах, з выкарыстаннем розных метадаў 

і методык.  

Можна вызначыць некалькі складаючых у гэтай працы: вучэбную, 

пазавучэбную і пазашкольную. У вучэбным працэсе тэма вайны 

выкладаецца на ўроках сусветнай гісторыі і гісторыі Беларусі ў адведзеных 

праграмай межах у 10 класе. У пазаурочнай дзейнасці, у адпаведнасці з 

каляндарным планам выхаваўчых мерапрыемстваў у вучылішчы 

праводзіццацца шэраг мерапрыемстваў. У гэтым годзе, як і звычайна, ва 

ўстанове пройдзе месячнік грамадзянска-патрыятычных спраў «Служу 

Айчыне» [8]. Ён уключае цэлы комплекс мерапрыемстваў, шэраг якіх 

звязаны з Вялікай Айчыннай вайной як у вучылішчы, так і за яго межамі. 

Запланавана правядзенне класных гадзін «У жыцці заўжды ёсць 

месца подзвігу», «Подзвіг, які ўвайшоў у гісторыю», «Урок Памяці», 

«Юныя абаронцы Радзімы». Праходзяць адзіная інфармацыйная гадзіна 

«Вехі гісторыі», урокі мужнасці прысвечаныя 75-годдзю Перамогі ў Вялікай 

Айчыннай вайне. На пачатку лютага праводзіцца «Дзень юнага героя-

антыфашыста». 

Віцебскія кадэты – ужо візітовая картка горада. Амаль на кожным 

гарадскім, раённым, абласным святочным мерапрыемстве, яны прысут-

нічаюць як ганаровая вахта. На дзень Перамогі кадэты праходзяць 

ганаровым маршам каля мемарыяльнага комплексу «Вызваліцелям 

Віцебска» на плошчы Перамогі. 

Ужо двадцаты раз у вучылішчы праводзіцца Фестываль інсцыніраванай 

патрыятычнай песні, прысвечаны воіну-інтэрнацыяналісту Л. Беліцкаму. 

Асноўная тэматыка выступленняў, канешне, звязана з Вялікай Айчыннай 

вайной.  

Па нядзелях у бібліятэцы адбываецца паказ мастацкіх фільмаў. 

Большасць з іх прысвечаны падзеям вайны. У тым ліку «Баллада о 

солдате», «Батальоны просят огня», «Судьба человека», «Горячий снег», 

«В бой идут одни старики» і іншыя. 

Запланавана і праводзіцца наведванне музеяў і выстаў. Напрыклад, 

музея Героя Савецкага Саюза М.П. Шмырова, Віцебскага абласнога края-

знаўчага музея, стацыянарнай выставы «Памяці патрыётаў Віцебшчыны» 

(былая турма СД), музей баявой славы 43-й Арміі ў гімназіі № 9, музей 

баявой славы 39-й арміі ў гімназіі № 5, Музея 335-й штурмавой авіядывізіі 

ў СШ № 17, музея «Памяць» у СШ № 15 і іншых.  

Важнай часткай святкавання з’яўляецца ўдзел кадэт у гарадскіх, 

абласных і раённых меапрыемствах, прысвечаных дню Перамогі: 

канцэртах, урачыстых пасяджэннях, спартыўных конкурсах, канферэнцыях 

і інш. Кадэты бралі ўдзел у ганаровых перапахаваннях астанкаў 

загінуўшых у гады вайны. 

Напярэдадні 9 мая адбываюцца мітынгі, ускладаюцца кветкі, вянкі, 

гірлянды, арганізуюцца ганаровыя вахты каля помніка Герою Савецкага 

Саюза Міхаілу Сільніцкаму на чыгуначнай станцыі Лужасна і помніка на 

месцы загубы савецкіх ваеннапалонных і мірных грамадзян  

у 1941–1944 гг. у в. Лужасна. На пачатку мая праводзяцца наведванні 

помнікаў з ускладаннем кветак і вянкоў да помнікаў у в. Сушчова, 

Мазалава, Буяны, Храпавічы, Чырвоны Двор, Доўжа, Герасімова, Вярхоўе 

Віцебскага раёна.  

Аддаем мы і даніну памяці наведваючы месцы былых баёў, дзе 

засталіся сляды вайны – ужо амаль заплыўшыя зямлёй траншэі, бліндажы, 

сховішчы каля в. Лужасна, Хайсы, Баталі, Калінава.  

21 сакавіка штогод, за 10 хвілін да першага ўрока у кожным класе 

адбываецца міні-мітынг «Хатынскі рэквіем», які прысвячаны беларускім 

вёскам, якія былі спалены разам з людзьмі фашысцкімі захопнікамі і не 

аднавіліся. На месцы 14 з іх у Віцебскім раёне былі ўсталяваны 

мемарыяльныя знакі: Аржавухава, Ваўчкі, Дубавіцы, Дубрава, Лычнёва, 

Падзародня, Парасятніца, Плоткі, Подцева, Сазаны, Стукальна, Стэськава, 

Шухвасты, Шыцікі. На жаль, памятныя знакі на месцы 6 страчаны: 

Аржавухава і Стукальна (Суражскі с/с), Дубавіцы, Падзародня, Сазаны, 

Стэськава (Запольскі с/с). 

Кадэты бяруць актыўны ўдзел у добраўпарадкаванні пахаванняў 

часоў вайны. За вучылішчам замацавана брацкая магіла савецкіх воінаў i 

партызан (№ 4426) каля в. Сушчова. Таксама, кадэты на працягу года 

праводзяць добраўпарадкаванне помніка Герою Савецкага Саюза  

М.Ф. Сільніцкаму на станцці Лужасна. Некалькі разоў навучэнцы 

выязджалі у в. Копці, дзе праводзілі добраўпарадкаванне Воінскага 

мемарыяла ў гонар Ленінскага камсамола. Вядома, што акрамя брацкай 

магілы, у якой пахаваны амаль 2 тысячы савецкіх воінаў, на мемарыяле 

ўсталяваны 9 помнікаў і памятных знакаў, у тым ліку загінуўшым 

землякам, вязням фашызма, авіяэскадрыльі «Нармандыі-Неман», воінам-

татарстанцам і іншыя. Тэрыторыя вялікая, аб’ектаў шмат, таму, дапамога 

неабходна.  

Работа па ўвекавечанні памяці пра падзеі вайны ў вучылішчы мае не 

толькі выханаўчы, але і значны практычны аспект. Дзейнічае гурток 

«Актывісты ваеннай гісторыі», пад кіраўніцтвам палкоўніка ў адстаўцы 

Паўлючэнка С.Я., які займаецца удакладненнем спісаў загінуўшых на 

тэрыторыі раёна савецкіх салдат, унясеннем дадзеных пра іх у аўта-

матызаваную базу дадзеных «Кніга Памяці». На працягу 2016–2019 гг. яны 

правялі апрацоўку адкументаў АБД «Мемарыял» і склалі картатэку 

загінуўшых воінаў [9]. 

 

Воінскае 

злучэнне 

Колькасць 

картак на 

загінуўшых 

воінаў 

Не былі ўлічаны 

ў пашпартах 

воінскіх 

пахаванняў 

Час, рэгіён 

16 гв. сд, 

51 осбр 

659 воінаў 459 1942 г., Віцебскі раён 

11 гв. сд 1572 392 1943–1944 гг. Лёзненскі, 

Дубровенскі, Аршанскі, 

Шумілінскі 

235 сд 1212 543 1943–1944 гг., Гарадоцкі, 

Шумілінскі 

17 гв сд 2780  1943–1944 гг. 

Апрацаваныя дадзеныя перададзены ў адміністрацыю раёнаў і 

ўключаны ў абласны банк дадзеных «Кніга Памяці Віцебскай вобласці». 

Значная частка правядзення палявых даследаванняў ў вучылішчы 

звязана з працай турысцка-экалагічна-краязнаўчага клуба «Дзвіна» пад 

кіраўніцтвам Півавара М.В. На працягу навучальнага года па нядзелях 

праводзяцца паходы. Амаль кожны з іх праходзіць па месцах былых баёў 

ці падзей, нейкім чынам звязаных з Вялікай Айчыннай вайной. Акрамя 

добраўпарадкавання пахаванняў і помнікаў вайны, кадэты часам 

праводзяць выяўленне невядомыя дасюль магіл салдат і ахвяр вайны. Так, 

на працягу 2018–2019 гг. былі знойдзены 40 пахаванняў. На іх 

распрацаваны прапановы аб узяцці на ўлік, аформлены абаснаванні, 

складзены інфармацыйныя лісты. Матэрыялы накіраваны ў Віцебскі 

райвыканкам (аддзел ідэалогіі), раённы камісарыят для прыняцця рашэння, 

цэнтр пры музеі імя Героя Савецкага Саюза М.П. Шмырова. 

Сабраныя ў паходах матэрыялы становяцца асновай для напісання 

навукова-даследчых прац. Так, у 2019 г. была падрыхтавана навукова-

даследчая работа «Праблемы і дасягненні ва ўшанаванні памяці пра падзеі 

Вялікай Айчыннай вайны на Віцебшчыне» (Мельнікаў А.Ю.), у якой рас-

крываліся праблемы мемарыялізацыі, прапаноўваліся магчымыя шляхі 

паляпшэння сітуацыі. Яна атрымала дыплом І ступені на Рэспубліканскім 

конкурсе работ даследчага характару (канферэнцыі) па вучэбнаму 

прадмету «Гісторыя» (24 лютага 2019 г.), а таксама І дыплом на 

«Всероссийском суворовском конкурсе юношеских исследовательских 

работ 2018/2019 г.» (12 красавіка 2019 г.). Была распрацавана і 

апрабіравана методыка вырашэння некаторых праблем у палітыцы 

ўвекавечанні на лакальным ўзроўні. Зроблены вынікі, распрацаваны 

парады. Па-першае, трэба якасна правесці інвертарызацыю пахаванняў 

(воінскіх і ахвяр вайны) і ўлік месцаў, якія звязаныя з падзеямі Вялікай 

Айчыннай вайны і якія варты мемарыялізацыі. Па-другое, уключыць ў 

Дзяржаўны спіс гісторыка-культурных каштоўнасцяў найбольш значныя 

помнікі, прысвечаныя Вялікай Айчыннай вайне.  

На аснове нашых прапаноў на працягу 2019 г. тром помнікам Вялікай 

Айчыннай вайны быў нададзены статус гісторыка-культурнай каштоўнасці  

3 катэгорыі (Заполле, Вымна, Вароны). Аднак, з выяўленых больш 40 магіл, 

узяты на ўлік у «Сводно-учетную ведомость» пакуль толькі 6. 

Па-трэцяе, на аснове матэрыялаў дасканала праведзенай 

інвентарызацыі падрыхтаваць «Звод помнікаў, памятных месцаў і 

пахаванняў Вялікай Айчыннай вайны» у кожным раёне краіны. Гэта 

дазволіць ахапіць усе катэгорыі помнікаў і памятных месцаў. Праца над 

«Зводам Віцебскага раёна» ідзе, сабраны матэрыялы больш бым пра  

260 аб’ектаў (у «Зводнай уліковай ведамасці Віцебскага раёна» толькі  

111 пахаванняў). 

Ре
по
зи
то
ри
й В
ГУ



 

~176~ 
 

Прапановы былі ўключаны ў Рашэнне Віцебскага выканаўчага 

камітэта ад 16 лістапада 2018 г. «Звод помнікаў, памятных месцаў і 

пахаванняў Вялікай Айчыннай вйны» дапоўніць Кнігу «Памяць» 

Віцебскага раёна. Прыклад раёна аказаўся вельмі станоўчым. На 

пасяджэнні Віцебскага абласнога савета дэпутатаў ад 21.03.2019 г. было 

прынята рашэнне аб стварэнні «Звода» у кожным раёне вобласці. 

Важным элементам палітыкі культуры памяці з’яўляецца асветніцкая 

дзейнасць. Так, з мэтай пашырэння ведаў пра падзеі вайны намі былі 

напісаны шэраг артыкулаў ў мясцовым перыядычным друку [1–6].  

Па выніках праведзенага даследавання кадэтамі ВКВ падрыхтавана і 

ўсталявана інфармацыйная шыльда на месцы былога нямецкага канцлагера 

ў в. Лужасна. Яна была ўрачыста адчынена 8.02.2019 г. Сродкі на выраб 

шыльды сабралі кадэты. Сюжэт пра адкрыццё шыльды быў паказаны на 

Беларускім тэлебачанні. Тэма ўвекавечання падзей Вялікай Айчыннай 

вайны падымалася ў праграме «Вячэрні Віцебск» (18.06.2019) на абласным 

тэлебачанні, на якой выступаў віцэ-кадэт Мельнікаў А. У сюжэтах, 

паказаных 21.03. 2019 г. і 10.10. 2019 г. разглядаліся аспекты распрацоўкі 

стварэння «Зводу мемарыялаў, помнікаў і пахаванняў Вялікай Айчыннай 

вайны» на сессіях абласнога савета дэпутатаў у Віцебску і Дуброўна.  

Такім чынам, у Віцебскім кадэцкім вучылішчы праводзіцца значная 

праца па падрыхтоўцы да святкавання 75-годдзя Перамогі ў Вялікай 

Айчыннай вайне. Яна садзейнічае лепшаму разуменню кошту вялікай 

Перамогі, недапушчэнню спроб перагляду вынікаў вайны і фальсіфікацыі 

гісторыі, фарміраванню запатрабаваных сучасным грамадствам і 

дзяржавай якасцяў патрыёта і грамадзяніна, перадачы гістарычнай памяці, 

прывіццю любові да Радзімы. 

Праца па ўвекавечанні не скончыцца для кадэт святкаваннем  

75-годдзя вялікай Перамогі. Праблемы застаюцца і іх мы будзем па меры 

сіл працягваць дапамагаць вырашаць дзяржаўным органам. Так, мы 

прапануем аднавіць некаторыя шыльды ў Віцебскім раёне, якія па розных 

прычынах былі страчаны. 1. Герою Савецкага Саюза У.Ц. Курыленка на 

будынку СШ ці сельсавета у в. Бабінічы. 2. Герою Савецкага Саюза  

П.Л. Грышчанка ў в. Кукавячына. 3. Герою Савецкага Саюза  

М.П. Шмырову – на радзіме, у в. Пунішча. 4. Стэлу і пліту «Месца баёў 

партызан» у в. Тарасенкі. 5. Пліту на «Месца растрэлу савецкіх патрыётаў» 

у в. Міхалкова [7]. 

